
Na osnovu člana 90. Zakona o socijalnoj zaštiti, zaštiti civilnih 

žrtava rata i zaštiti porodice sa djecom-prečišćeni tekst („Službene 
novine Tuzlanskog kantona“, broj:  5/12), ministar za rad, socijalnu 
politiku i povratak u Vladi Tuzlanskog kantona, donosi

PRAVILNIK
o izmjenama i dopunama

Pravilnika o načinu i postupku ostvarivanja prava na naknadu 
umjesto plate ženi – majci, odnosno drugom licu u radnom 
odnosu za vrijeme odsustvovanja sa posla radi trudnoće, 

porođaja, odnosno njege djeteta

Član 1.

U Pravilniku o načinu i postupku ostvarivanja prava na 
naknadu umjesto plate ženi – majci, odnosno drugom licu u radnom 
odnosu za vrijeme odsustvovanja sa posla  radi trudnoće, porođaja, 
odnosno njege djeteta („Službene novine Tuzlanskog kantona“, br: 
13/11), u članu 10. stav 1. riječi: „FBIH“, zamjenjuju se riječima: 
„Tuzlanskom kantonu“.

Član 2.

U članu 11. stav 1. riječi: „FBIH“, zamjenjuju se riječima: 
„Tuzlanskog kantona“, a na kraju teksta iza riječi: “povoljnije“ 
dodaje se zarez i riječi: „s tim što naknada plate ne može biti veća 
od prosječne plate u Tuzlanskom kantonu iz prethodne godine“.

U istom članu iza stava 1. dodaje se novi stav 2., koji glasi: 
„Poslodavac može korisniku isplatiti razliku između iznosa 

naknade plate iz stava 1. i plate koju je korisnik ostvario prije 
stupanja na porodiljsko odsustvo“.

Dosadašnji stavovi 2. i 3. postaju stavovi 3. i 4.

Član 3.

Ovaj pravilnik stupa na snagu narednog dana od dana 
objavljivanja u „Službenim novinama Tuzlanskog kantona“.

 Bosna i Hercegovina Ministar:
 Federacija Bosne i Hercegovine                                                                 
 Tuzlanski Kanton Sead Hasić, dipl. scr., v.r.
 Ministarstvo za rad, 
 socijalnu politiku i povratak
 Broj: 09/1-35-25948/12
 Tuzla, 13.11.2012. godine

Na osnovu člana 32. Zakona o izvršenju Budžeta Tuzlanskog 

kantona za 2012. godinu („Službene novine Tuzlanskog kantona“, 
broj: 3/12), Ministarstvo industrije, energetike i rudarstva,  d o n o s i 

O D L U K U 
o izmjeni Odluke o utvrđivanju uslova za korištenje sredstava 

sa potrošačke jedinice 13010002 – „Intervencije javnim 
preduzećima i privrednim društvima“

I.

U članu II. Odluke o utvrđivanju uslova za korištenje 
sredstava sa potrošačke jedinice 13010002 – „Intervencije 
javnim preduzećima i privrednim društvima“ („Službene novine 
Tuzlanskog kantona“, broj: 6/12) mijenja se tačka 2 d) i glasi: 

„Pomoć privrednim društvima koja su izvozno orijentisana, a 
osnovana su kao zajedničko privredno društvo sa učešćem  državnog 
kapitala, a zbog poremećaja na tržištu nisu u mogućnosti da izvoze 
gotove proizvode uz uslov:

- da su osnovana kao zajedničko privredno društvo koja u 
strukturi kapitala imaju  državnog kapitala,

- da zapošljavaju najmanje 1000 radnika, 
- da obrazlože  razloge smanjenja izvoza.“         

II.

Ova odluka stupa na snagu danom davanja saglasnosti od 
strane Vlade Kantona i bit će objavljena u „Službenim novinama 
Tuzlanskog kantona“. 

 BOSNA I HERCEGOVINA M I N I S T A R
 Federacija Bosne i Hercegovine
 TUZLANSKI KANTON Doc.dr.sc. Željko   
 Ministarstvo industrije, Knežiček, dipl.ing.rud.,v.r.
 energetike i rudarstva
 Broj: 03/1-14-23383/12
 Tuzla,15.10.2012.  godine 

Na osnovu člana 32. Zakona o izvršenju Budžeta Tuzlanskog 

kantona za 2012. godinu („Službene novine Tuzlanskog kantona“ 
broj: 3/12), Ministarstvo industrije, energetike i rudarstva,  d o n o s i

O D L U K U
o izmjenama Programa raspodjele sredstava sa potrošačke 

jedinice 13010002 – „Intervencije javnim preduzećima i 
privrednim društvima“

Član 1.

U Programu raspodjele sredstava sa potrošačke jedinice 
13010002 - „Intervencije javnim preduzećima i privrednim 
društvima („Službene novine Tuzlanskog kantona“, broj: 6/12) 
tačka II. mijenja i glasi:

„Subvencije javnim preduzećima“ u iznosu 2.200.000,00 KM  
rasporedit će se kao:

1. a) Pomoć privrednim društvima iz resorne oblasti koja 
u održavanju tekuće likvidnosti nisu u mogućnosti da 
plaćaju  zdravstveno osiguranje.
Visina sredstava do 92.000,00 KM. 
Konto 614400 

b) Intervencije privrednim društvima iz resorne oblasti, kao 
pomoć u postizanju ekonomske samoodrživosti (podsticaj 
izvoza, povećanje ukupnog prihoda, investiciona ulaganja  
i održavanje postrojenja, priprema za restrukturisanje i 
privatizaciju neprivatizovanih društava).  
Visina sredstava do 1.000.000,00 KM. 
Konto 614400 

 
c) Sufinansiranje troškova kod realizacije Programa mjera 

za socijalno zbrinjavanje zaposlenika koji su u procesu 
stečaja, likvidacije, restrukturisanja i privatizacije 
preduzeća ostali ili ostaju bez posla, a koji će se realizovati 
putem Službe za zapošljavanje Tuzlanskog kantona, 
vezano za izmirivanje obaveza doprinosa za PIO/MIO, za 
zaposlenike koji su stekli uslove za penzionisanje ili su 
proglašeni tehnološkim viškom u privrednim društvima 
iz resorne oblasti.

 Visina sredstva do  40.000,00 KM.
 Konto 614400 

d) Realizacija započetih aktivnosti  proisteklih iz Izvještaja 
Ekspertnog tima iz 2011. godine formiranog za izradu 
analize o stanju u Fabrici obuće D.D. „Aida“ Tuzla. 

 Visina sredstava do 300.000,00 KM. 
 Konto 614400


